                     Инспекторите за социјална заштита од Секторот за инспекциски надзор вo социјалната заштита и заштита на децата при Министерството за труд и социјална политика врз основа на член 242 од Законот за социјалната заштита (,,Службен весник на Република Македонија,, број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/2016, 163/2017 и 51/2018) (во натамошниот текст: Законот), а за отстранување на недостатоците и неправилностите утврдени со Записник број ИП1 16-27 од 20.02.2019 година за спроведен редовен инспекциски надзор во ЈУ Меѓуопштински  центар за социјална работа Гевгелија (во натамошниот текст: Центарот), застапуван од Директорот  на Центарот Лазо Трајков донесоа:  

Р   Е   Ш   Е   Н   И   Е
       Се наредува на  Директорот на ЈУ Мегуопштински центар за социјална работа Гевгелија Лазо Трајков за отстранување на констатираните недостатоци и неправилности во примената на Законот за социјалната заштита, Законот за семејство, подзаконските, општите, поединечните и другите акти донесени врз нивна основа, да ги преземе следните мерки  во роковите и од страна на одговорните лица:
1. Центарот секоја година да ги усогласува Договорите за згрижување склучени со згрижувачот со Анекс на договор, за висината на надоместокот на трошоците за сместено лице и надоместокот за згрижување со порастот на трошоците за живот за претходната година објавени од Државниот завод за статистика во Јануари за претходната година, согласно со член 33-а и член 36 од Законот за социјална заштита. 
Рок: 25 Март 2019 година  
              2. Центарот во предметот на корисникот Н.Н сместена во згрижувачко семејство со решение бр.12-162 од 25.01.2019 година, целосно и правилно да ја утврди материјалната состојба на корисникот и на роднините кои се должни да го издржуваат, односно да пресмета дали редовните месечни примања на родителите и блиските сродници се пониски од од 25% од основицата и дали истите би останале без минимум средства за екзистенција, согласно со член 215 од Законот за социјална заштита, член 179,180 и 184 од Законот за семејство, член 4 став 2 и член 5 и 6 од Правилникот за видот и обемот на услугите од социјална заштита кои се плаќат од страна на корисникот и висината на учеството во трошоците на корисниците и лицата кои се должни да го издржуваат врз основа на други прописи („Службен весник на Република Македонија “ бр.177/2018).

              Рок: 29 Јули 2019 година  
              3. Центарот да испита дали корисниците на ова право Н.Н  малолетно лице со комбинирани пречки, телесно инвалидно лице без родителска грижа сместено во згрижувачко семејство и Н.Н. малолетно лице со најтешки пречки во интелектулниот развој , без родителска грижа сместено  во  згрижувачко семејство може да оствараат  правото на здравствена заштита по друга основа, поаѓајќи од тоа дека родителите се во редовен работен однос, согласно со член 84 од Законот.
            Рок: 25 Март 2019 година 
            4. Центарот, односно старателот A.Ш е должна во рамките на своите овластувања совесно да се грижи за личноста, правата и интересите на лицето ставено под старателство и совесно да управува со негoвиот имот и покрај тоа што редовно еднаш во годината дава Извештај за лицето ставено под старателство во кој наведува дека има приход од посебен додаток, но и истиот да содржи и податоци за управување и располагање со имотот на лицата и за сите приходи и расходи на лицето во измината година , согласно член 142 и 151 од Законот за семејство. 
              Рок: 25 Март 2019 година 
           5. Се задолжува директорот на Центарот, веднаш по истекот на рокот за извршување на инспекциските мерки, а најдоцна во рок од три дена писмено да ги извести инспекторите од Секторот за инспекциски надзор во социјалната заштита и заштита на децата, дали се извршени инспекциските мерки определени за отстранување на констатираните неправилности во работата на Центарот, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011,147/2013, 41/2014, 33/2015, 193/2015 , 53/2016, 11/2018, 83/2018 и 120/2018).
            Жалбата не го задржува извршувањето на решението.

О б р а з л о ж е н и е

  
Инспекторите за социјална заштита од Секторот за инспекциски надзор во социјалната заштита и заштита на децата при Министерството за труд и социјална политика спроведоа редовен инспекциски надзор во ЈУ Мегуопштински центар за социјална работа Гевгелија на  ден 19.02.2019 година, во поглед на спроведувањето и примената на Законот за социјалната заштита, Законот за семејство, подзаконските, општите, поединечните и другите акти донесени врз нивна основа, во предметите на корисниците за остварување и користење на правото на сместување во згрижувачко семејство. 
За спроведениот инспекциски надзор и констатираната состојба, инспекторите составија записник број ИП1 16-27 од  20.02.2019 година.

 Жалбата не го задржува извршувањето на решението согласно член 244 став 2 од Законот.

Решено во Секторот за инспекциски надзор во социјалната заштита и заштита на децата, при Министерство за труд и социјална политика на ден 20.02.2019 година под  број ИП1 16-27.
Правна поука: против ова решение може да се изјави жалба до Државната комисија за одлучување во втор степен од областа на инспекцискиот надзор и прекршочната постапка во рок од 8 дена од денот на приемот на решението.
                                                                                  Инспектори за социјална заштита:
                                                                                                          Благица Пирова 
                                                                                                          Арифе Адеми
                                                                                         Александра Божиновска  
